
Darakan June re SSC ar July
Mạhnạ  2021  re  HSC  Bidạu
hoe daṛẹaḱa
Korona Mãhãmạri sãwãe ńoḱlen khan 2021 serma reaḱ
June Mạhnạre hoe daṛeaḱa SSC se ona sãotenaḱ biḍạu.
Ona  chaḍa  July-August  seć  hoe  daṛeaḱa  HSC  se  ona
sãotenaḱ  biḍạu.  Hola  Moṅgol  hiloḱ  mit́  virtual
dupuṛuṕre noa kathae baḍae oco akana siknạt montri Dr.
Dipu Moni.

Khoboriạ  dupuṛuṕre  siknạt  Montrie  men  akada  Syllabus
kạṭić kate Darakan SSC se ona sãotenaḱ biḍau hatao hoe
daṛeaḱa. Uni ar hõe men keda Syllabus khaṭoe reaḱ kạmi
calaḱ kana, dara kan 15 January bhitrite sanamaḱ baḍae
ńamoḱa.

Khoboriạ  koaḱ  dupuṛuṕre  siknạt  montrie  menkeda  2020
serma reaḱ HSC jo lạgit́ jãhae ko be khusi se asketlen
khan ko ạphil daṛeaḱa. Ona chaḍa hõ jo HSC reaḱ jo
lại jạhir lạgit́ bises mit́ hukum emogoḱa. Jo tear reaḱ
do nit hạbićte 8 rạsiạ koan te mit́ṭen gãota ko kạmi
kana.

Calaoen 8 March candor pạhil Koronate jạbun kate ruạḱ
hoṛe ńamen tayom 17 March khonge bond hoyena Disom reaḱ
sanam siknạt gãotako. Inạ tayom aema dhaote jaoge bond se
chuṭi do baḍhao idi hoyena. Mucạt́ dhao leka Darakan 16
January hạbić bonde baḍhao sarkar. Jao sermage 1 January
puthi porob do sanam koaḱ porob hoe akana. Tobe niạ serma
do Korona khạtirte goṭa disomre puthi porob do baṅ hoyoḱ
kana.

Noa lạgit́ Siknạt Montrie menkeda niạ oktere sanamko mit́
sãote puthi emoḱ do baṅ hoyoḱa. 6 Turui khon 9 are
kilạs ren pạṭhuạ gidrạko do 12 dinte puthiko ńama.

